Weihnachtsstück „Dat kloppt bi Wanja in de Nacht“
Requisiten für ein Jägerhaus im Winterwald.
Kostüme für Bär, Fuchs , Hase und Jäger

Musik: Lieder mit Begleitung (Gitarre), Verklanglichung der Geschichte
Leed: „Liesen fallt dool de Snee“
Verteller 1: Dat weer in`e Winter.

                  Dagelang weiht een iesigen Storm ut Nord-Ost,

                  jogt Snee över`t Feld
                  un deckt all`ns to. 

Leed: „De ieskole Toonledder“

Verteller 1: Wiet, wiet af vun Stadt un Dörp 

                 an`n Waldrand stunn een lütte Kaat.

                 Lange Iestappen hungen vun`t Dack rünner.
                 Dor wohnt Wanja. Ganz alleen.

Leed: „Wanjas Huus“

Verteller 1: He harr sik dat warm mokt in sien lütte Stuuv,

                 un wiel Wiehnachten weer, steek he sik een

                 Licht an, as dat schummerig wörr.

                 Man bald wörr he mööd un gung to Bett.

Leed: “Gode Nacht”

Verteller 2: Man he weer man jüst inslopen,
                     do trommel`un rummel`dat an sien Döör.

Sturmgeräusche mit Instrumenten, dann Klopfen an der Tür
Wanja: Wat hör ik dor kloppen? Keen is dat? Keen kloppt an mien 

              Huus?

              Jo, jo! – Nu man nich so ungedüllig!

              Ik koom jo al!

Verteller 2: Twee lütte Hosen stunnen buten in`e Snee.
                     De bibbern un bevern vör Küll.

Hosen:  Wi freern so dull! Loot uns rin, - gau!

              Wi köönt de Küll nich mehr uthooln.

              Unse Ohren sünd al ganz stieffrorn!

Leed: „Kloppleed“

Wanja: Is goot, koomt rin!
             Ik warr noch een Stück Holt noleggen.

Verteller 2: Un de lütten Hosen mümmeln sik op`n

                     Sessel, un de Warms trock jüm dörch dat Fell

                     bet in de Ohrnspitzen, un se wörrn ganz mööd.

                     Ok Wanja deck sik wedder to.

Wanja: Gode Nacht!

Hosen: Nacht!

Leed: „Gode Nacht“

Verteller 2: Man – verflixt nochmol! – De dree weern man jüst
                     inslopen, do kloppt un rummelt un bullert dat al

                     wedder an de Döör!

Klopfgeräusche

Wanja: Keen stöört uns nu denn noch,

              - merrn in de Nacht?!

Verteller 2: Twee rode Vöss stunnen vür de Döör.

                     De stöhnen un jammern:

Vöss:  Loot uns rin! Gau! Loot uns rin!

            Wi köönt de Küll nich mehr uthooln!
            Unse Töhn sünd al ganz stieffrorn!

            Wi köönt nich wiederlopen!

            Loot uns bi Di verpuusten!

Leed: „Kloppleed“

Verteller 2: Do repen de Hosen:

Hoos: Nee, oh nee! Loot blots de Vöss nich rin!

          Se sünd achter uns ran.
          De wüllt uns freten!

Verteller 2: Do seggen de Vöss gau:

Vöss: Wi doon ju nix! Wi swöört bi unsen langen Steert:

          Wi warrn ju nich freten! Avers loot uns rin, gau…!
          Bitte, bitte, lot uns rin!
Wanja: Na goot, koomt rin!
             Avers vergeet joon Versprecken nich!

Vöss: Nee, nee!

Verteller 1: De Vöss streckt sik ut in de lütte Stuuv,

                    un as jüm de Warms dörch dat Fell trock,

                    sleepen se glieks in.

                    Ok Wanja legg sik wedder dol,

                    un bald slepen se all fief: De Hosen, de Vöss un Wanja..

Leed: „Gode Nacht“

Klopfgeräusche
Verteller 1: Man – dat is doch rein to dull! –

                    Al wedder warrt se stöört in disse Nacht.

                    Dat kratzt un kloppt un bullert un wummert as

                    dull an de Döör..

Klopfgeräusche

Wanja:    Verdammi nochmol!

                  Keen mag dat nu noch ween?...

                  Jo, jo! Ik koom jo al!
                  Hau mi nich de Döör in!

Verteller 1:  Twee Boren stunnen buten in de Nacht un

                       klappern mit de Tähn.

Leed: „Kloppleed“

Wanja: Oh, jemine! – Twee Boren!
              Wat mook ik blots?

              Oh, Mann!  Oh, Mann!

Verteller 1: Wanja weer liekenbleek vör Angst – 

                     un ok de Vöss drücken sik in de Eck….

Vöss: De Boren!

          Nu is dat ut mit uns! 

          De hebbt nich vergeten, 

          dat wi jüm vör twee Weken

          een Stück Fleesch klaut hebbt!

          Nu wüllt se uns an`t Kleed!

Boren: Loot uns rin! … Oh, loot uns rin, gau!

           Wi köönt de Küll nich mehr uthooln!

           Ehrlich! Wi warn ju hier nich een Hoor

           krümm`n!

           Ganz bestimmt nich!

           Ehrenwoort!

Wanja: Is goot, koomt rin!
Verteller 1: Un de Boren streckten sik ut in de lütte Stuuv,

                     un as de Warms jüm een Stoot looter dörch den Pelz 

                    trock, kunn man se in de Eck snarken hör`n.

                  Ok Wanja deckt sik wedder to.
Leed: „Gode Nacht“

Verteller 1: Buten hüst de gräsige Storm ut Nord-Ost.

                     He rüttelt an Döörn un Finster,

                     reet Bööm ut un huul in de Schosteen.

                     Un binnen in de lütte Koot in de warme Stuuv

                     slepen de Hosen, de Vöss, de Boren un Wanja.  
Leed: „Leed vun de fredliche Sloop“
                             - 6 -
Verteller 2: Gegen Morgen – as dat langsam hell wörr –

                     wokten de Hosen op.  

                     Jungedi! … Wat verfeern se sik, as se de Vöss wies  
                     wörrn!

Hosen: De Vöss kann man nich truen!
            De knurrt jo al de Mogen!

            De holen jümehr Verspreken nie nich in!

            Wenn de Hunger hebbt!

            Nee! – Wi haun af!

Verteller 2: Un se hoppeln in de Snee
Leed: „Dorvunslieken“ (2x jede Strophe)

Verteller 2: Kort dorop wokten ok de Vöss op.

                  Se reckten sik un streckten sik un as se de Boren wies 
                  wörrn, verfeern se sik wedder.

Vöss: Oh, weia … de Boren!

          Dat kann nie nich goot gohn!
          Nix as weg hier!

Verteller 2: Un se mokten sik dorvun.

                     De Storm harr sik intwüschen leggt.

Leed: „Dorvunslieken“ (2x jede Strophe)

Verteller 1: Nu snarkten de Boren noch in jümehr Eck.

                     Jümehr Pelzen weern dröög un warm, 

                     un se brummten tofreden un blinzelten un…

                     Donnerschreck! – Wat verfeern se sik!
Boren: Dor hangt een Scheetgewehr!

            Hier wohnt de Jäger!

            Nu avers weg hier!

Verteller 1: Un se tappten liesen, liesen na buten

                     in den ni`en Dag!

Leed: „Dorvunslieken“ (2x jede Strophe)  
Verteller 1: Toletzt wokt ok Wanja op.

                     He reef sik de Ogen,

                     keek in de Stuuv rüm.

Wanja: Nanu? Wo sünd denn de Deerten?

             Sull ik man blots dröömt hebben?
Verteller 1:  Avers nee! – Buten seeg Wanja de Sporen vun de 

                     söss Deerten sik in de Snee verler`n.  
Wanja: Wi hebt disse Nacht würklich tosomen 

             un in Freden tobröcht!

             Dat is je woll een Wunner!

Verteller 1: Jo, dat weer dat würklich, -

                     un Wanja weer ganz glücklich.

Leed: „De Füerschien warmt all“
